
Matumuuna siunnersuutigaara Naalakkersuisut peqquneqassasut Danskit 

Naalakkersuisuinut saaffigineqqullugit Kangaatsiami piaartumik politeqarfeqalernissaanik 

noqqaassuteqaqqullugit. 

(Inatsisartuni ilaasortaq Hans Arosen, Inuit Ataqatigiit) 

 

 

Siullermik siunnersuuteqartoq inatsisartuni ilaasortaq Hans Aronsen, Inuit Ataqatigiit, 

aalajangiiffigisassatut siunnersuuteqarninnut Qujanaq, imatullu Atassummiit naatsumik 

oqaaseqarfigissavarput. 

  

Kangaatsiami  politeeqalernissaa matumanilu politeeqarfeqalernissaanik kissaateqartarneq, 

ilumoorpoq aatsaat maani inimi eqqartorneqalinngilaq kiisalu ataasiarnani qinikkaniit aammalu 

Folketinge-mut saaffiginnissutaasarsimavoq. 

  

Pisariaqartitsinermi nammineq Nunatsinni politiit qullersaanniit tamakkiisumik 

tapersersorneqarnissaq pisarialerujussuuvoq. Kangaatsiaq Aasianniik 50 km missaannaanni 

ungasissoqarnera Justit ministerimik patsisigissallugu naammanngilaq. 

  

Soorunami Naalakkersuisutta Danskit Naalakkersuisuinut qulequtarineqartoq pillugu kisimik 

saaffiginnissaat misilinneqarsinnaavoq. Atassummiilli isumaqarpugut, inatsisartuniit 

tunuliaqutserneqarneq aallaavigalugu politimestereqarfik paaseqatigeqqissaarlugu 

saaffiginninnissaq nukittunerpaassasoq. 

  

Siunnersuuteqartoq ilumoorpoq, aasaanerani silalu ajortinnagu Aasianniit Kangaatsiaq 

tikikkasuarneqarsinnaanera kisiat patsisigissallugu naammanngitsoq, ukiuuneranimi siku 

silarluttarneralu Kangaatsiamiinnaanngitsoq ajornartorsiutaasarnera piviusuummat. 

  

Taamatut naatsumik Atassummiit oqaaseqarluta tapersiivugut, suliallu aappassaaneerneqartigani 

ataatsimiititaliamut susassaqartumut ingerlateqqaarneqarnissaa inassutigaarput. 

  

Qujanaq. 


